
Lakshmi Nrusimha Karavalamba Stotram 

Śrīmat payōnidhi nikētana chakrapāṇē  

bhōgīndra bhōga maṇi rājita puṇyamūrtē । 
yōgīśa śāśvata śaraṇya bhavābdhipōta  

lakṣmīnṛsiṃha mama dēhi karāvalambam ॥ 1 ॥ 
 
brahmēndra rudra marudarka kirīṭakōṭi  

saṅghaṭṭi tāṅghri kamala malakānti kānta । 

lakṣmī lasat kucha sarōruha rājahaṃsa  

lakṣmīnṛsiṃha mama dēhi karāvalambam ॥ 2 ॥ 
 
saṃsāra dāva dahanā turabhīkarōru- 

jvālāvaḻībhi ratidagdha tanūruhasya । 

tvatpāda padma sarasīm sharanaatasya  

lakṣmīnṛsiṃha mama dēhi karāvalambam ॥ 3 ॥ 
 
saṃsāra jāla patittasya jagannivāsa  

sarvēndriyārtha baḍi śāgra jhaṣōpa masya । 
prōt kampita prachura tāluka mastakasya  

lakṣmīnṛsiṃha mama dēhi karāvalambam ॥ 4 ॥ 
 
saṃsāra kūpa matighōra magādha mūlaṃ  

samprāpya duḥkha śata sarpa samākulasya । 

dīnasya dēva kṛpayā padamāga tasya  

lakṣmīnṛsiṃha mama dēhi karāvalambam ॥ 5 ॥ 
 
saṃsāra bhīkara karīndra karābhi ghāta 

niṣpīḍyamāna vapuṣaḥ sakalārtināśa । 

prāṇa prayāṇa bhava bhīti samākulasya  

lakṣmīnṛsiṃha mama dēhi karāvalambam ॥ 6 ॥ 

saṃsāra sarpa ghanavaktra bhayogratiivra 

daṃṣṭrā karaala vishadagdha vinaṣṭamūrtēḥ । 

nāgāri vāhana sudhābdhi nivāsa śaurē  

lakṣmīnṛsiṃha mama dēhi karāvalambam ॥ 7 ॥ 
 
saṃsāravṛkṣa magabīja manantakarma- 

śākhāyutaṃ karaṇapatra manaṅgapuṣpam । 
āruhya duḥkhaphalitam patato dayāḻō  

lakṣmīnṛsiṃha mama dēhi karāvalambam ॥ 8 ॥ 
 
saṃsārasāgara viśāla karāḻakāḻa  

nakragraha grasana nigraha vigrahasya । 

vyagrasya rāganichayōrmini pīḍitasya  

lakṣmīnṛsiṃha mama dēhi karāvalambam ॥ 9 ॥ 
 
saṃsāra sāgara nimajjana muhyamānaṃ  

dīnaṃ vilōkaya vibhō karuṇānidhē mām । 

prahlāda khēda parihāra kr’itaavatāra  

lakṣmīnṛsiṃha mama dēhi karāvalambam ॥ 10 ॥ 
 
saṃsāra ghōra gahanē charatō murārē  

mārōgra bhīkara mṛga prava rardi tasya । 
ārtasya matsara nidāgha suduḥkhitasya  

lakṣmīnṛsiṃha mama dēhi karāvalambam ॥ 11 ॥ 
 
baddhvā galē yamabhaṭā bahu tarjayanta  

karṣanti yatra patipāśa śatair yutaṃ mām । 

ēkākinaṃ paravaśaṃ chakitaṃ dayāḻō  

lakṣmīnṛsiṃha mama dēhi karāvalambam ॥ 12 ॥ 
 
lakṣmīpatē kamalanābha surēśa viṣṇō  

yajñēśa yajña madhusūdana viśvarūpa । 

brahmaṇya kēśava janārdana vāsudēva 

lakṣmīnṛsiṃha mama dēhi karāvalambam ॥ 13 ॥ 
 
ēkēna chakramaparēṇa karēṇa śaṅkham 

anyēna sindhu tanayā mavalambya tiṣṭhan । 

vāmētarēṇa varadā bhaya padma chihnaṃ  

lakṣmīnṛsiṃha mama dēhi karāvalambam ॥ 14 ॥ 
 
andhasya mē hṛta vivēka mahādhanasya  

chōrairmahā balibhirindriya nāmadhēyaiḥ । 

mōhāndhakārakuharē vinipātitasya  

lakṣmīnṛsiṃha mama dēhi karāvalambam ॥ 15 ॥ 
 
prahlāda nārada parāśarapuṇḍarīka- 

vyāsādibhāgavatapuṅgavahṛnnivāsa । 
bhaktānu rukta paripālana pārijāta  

lakṣmīnṛsiṃha mama dēhi karāvalambam ॥ 16 ॥ 
 
lakṣmīnṛsiṃha charaṇābja madhuvratēna 

stōtraṃ kṛtaṃ śubhakaraṃ bhuvi śaṅkarēṇa । 

yē tatpaṭhanti manujā haribhaktiyuktāha 

tē yānti tatpadasarōjamakhaṇḍarūpam ॥ 17 ॥ 

 


